



Mandat 
Fagnettverket Møteplassen 
for koordinerande einingar




Bakgrunn
Funksjonen Koordinerande eining er forankra i Spesialisthelsetenestelova, Helse og omsorgstenestelova samt i Forskrift om habilitering, rehabilitering og koordinator. 
Koordinerande eining i spesialisthelsetenesta skal ha oversikt over og nødvendig kontakt med habiliterings- og rehabiliteringsverksemd i dei kommunale helse- og omsorgstenestene i regionen, jf. spesialisthelsetjenesteloven § 2-5b. Denne kontakt utgjer eit kontaktnettverk. Kontaktnettverket skal ha ein møteplass for informasjon, erfaringsutveksling og samarbeid mellom kommunar og spesialisthelsetenesta innan habilitering og rehabiliteringsområda. Dette utgjer fagnettverket Møteplassen innan habilitering og rehabilitering. 

Oppgåver og funksjoner for Koordinerande einingar er knytt til anbefalingane i 
Veileder om rehabilitering, habilitering, individuell plan og koordinator (2015). 

Dei koordinerande einingane skal m.a. bidra til å sikre heilskapleg tilbod til pasientar med behov for sosial, psykososial eller medisinsk habilitering og rehabilitering. Individuell plan og koordinator er viktige verkty i samarbeid rundt pasient. 

 
Forankring
Møteplassen er forankra i lovpålagte samarbeidsavtale mellom kommunar og spesialisthelsetenesta i helseføretaksområde. 

Møteplassen skal: 
1. vere eit forum for dei koordinerande einingane innan habilitering og rehabilitering i kommunane og spesialisthelsetenesta. 
2. legge til rette for samhandling mellom koordinerande eining (KE) og aktuelle samarbeidspartnarar for utvikling innan habiliterings- og rehabiliterings-felta. Private institusjonar på området i fylket og Felles brukarutval Sogn og Fjordane skal ha høve til å delta. 
3. legge til rette for erfarings- og informasjonsutveksling
4. vere ein del av samhandlingsstrukturen mellom kommunar, spesialisthelsetenesta, brukarorganisasjonar og andre relevante samarbeidspartnarar som har til oppgåve å styrke samanhengande tenestetilbod til pasientane. 
5. til ei kvar tid vere sentral i det lokale og i det regionale arbeidet for utvikling og synleggjering av oppgåver innan fagområda. 



Målgruppe - Deltakarar
Møteplassen er for koordinerande einingar, leiarar og samarbeidspartnarar, både offentlege og private.

Arbeidsutval AU
Arbeidsutvalet har særskilt ansvar for å bidra til utarbeiding av program og møteplan for Møteplassen. Som utgangspunkt for arbeidet ligg sentrale utfordringar knytt til habiliterings og rehabiliteringstenestene i og mellom ulike forvaltningsnivå og private rehabiliteringsinstitusjonar. Ein føreset at deltakarane i Arbeidsutvalet har ei relevant fagleg forankring i høve til habiliterings- og rehabiliteringsarbeid.

Deltakarar i AU
· Fire medlemar som representerer dei koordinerande einingane i kommunane. Ein frå kva region(Sogn, Sunnfjord, Nordfjord og Hafs)
· Ein representant frå Røde Kors Haugland Rehabiliteringssenter. 
· To til tre representantar frå fagområde/einingar i spesialisthelsetenesta som er sentrale tenesteytarar knytt til habiliterings- og rehabiliteringstenester (habilitering, rehabilitering, og psykisk helsevern).
· Ein til to brukarrepresentantar oppnemnde av Felles brukarutval i Sogn og Fjordane. 
· Rådgjevar for Koordinerande eining i helseføretaket.

Arbeidsutvalet møtest 4 - 6 gongar pr år(digitalt)

Rådgjevar leiar arbeidsutvalet. 

Møteverksemd/drift
Møteplassen skal arrangerast ein til to gonger i året, etter behov. Samlingane vil veksle mellom fysiske og digitale arrangement, og innehalde førelesingar, erfaringsdeling, refleksjon og kunnskap om systematisk kvalitetsarbeid.

Alle deltakarar i kontaktnettverket kan gjere framlegg om tema og melde ønske om innhald. Tema og problemstillingar på Møteplassen må vere av felles interesse. 

Helseføretaket representert ved rådgjevar for Koordinerande eining og kommunane har hovudansvar for drift av Møteplassen.
 
Kommunikasjonsform
Invitasjon til Møteplassen blir sendt elektronisk til kontaktnettverket og andre aktuelle samarbeidspartnarar. Invitasjon og anna aktuell informasjon om Møteplassen blir gjort tilgjengeleg på nettsida til Koordinerande eining Helse Førde HF. 

Evaluering 
Arrangementet Møteplassen blir evaluert internt i arbeidsutvalet og skriftleg av deltakarane på arrangementet. 
Arbeidet i, og samansettinga av arbeidsutvalet, blir evaluert årleg ved ei orientering i Fagleg samarbeidsutval. Leiar av arbeidsutvalet er ansvarleg for at evaluering blir gjennomført.


Godkjenning av mandat 
Mandatet er godkjent av Fagleg samarbeidsutval ……. og avløyser frå den dato samarbeidsavtalen om fagnettverket. Behov for eventuelle revisjonar av mandatet skjer i Fagleg samarbeidsutval.

